
Efesiërs 2: 8 – 9 “Want uit genade is julle gered, deur die geloof, en dit nie uit julle self nie: dit is ‘n gawe van God; nie uit die werke nie, sodat niemand mag roem nie.”

As ons genade kan beskryf kan ons sê dit is die liefdevolle guns en barmhartigheid wat God aan mense bewys selfs wanneer hulle dit nie verdien nie.

Sola Gratia wys ons dat redding ‘n geskenk van God af is. Laasweek het ons gesien dat deur die geloof alleen iemand gered kan word en nie deur ons eie werke nie. Hierdie week kyk ons na reddende genade en ook vir dit kan niemand werk nie. Niks wat ons doen kan God se guns of genade wen nie en ons kan dit ook nie verdien nie. 

As ons enigsins die mens se wil of werke aan Sy genade wil koppel, dan is dit nie meer genade nie en ons het dan geen idee wat genade is nie.

Ons weet dat God Heilig, heilig heilig (Jesaja 6:3; Openbaring 4:8) is en dat ons almal in sonde ontvang en gebore is (Psalm51:7) sonde en ons sondige natuur ons verwyder van Hom en Sy heerlikheid af (Rom 3:23). Van voor die grondlegging van die wêreld het God geweet dat ons ‘n Verlosser gaan nodig hê en Hy het voorsiening gemaak dat Sy kinders weer met Hom ‘n intieme verhouding kan hê. Hy het die wêreld so lief gehad dat Hy Sy eniggebore Seun gestuur het, sodat elkeen wat in Hom glo, nie verlore sou gaan nie, maar die ewige lewe kan hê (Johannes 3:16). Die prys wat ons moes betaal vir ons skuld teen Hom vir ons sondes, het Jesus vir ons aan die kruis gedra.
Soos ons lees in Rom 3:23 het almal gesondig  en  dit ontbreek ons aan die heerlikheid van God en daarom het ons verlossing nodig. Maar dit is God wat trek, God wat red en God wat heilig. Die mens in sy hele wese is geestelik dood en kan niks doen om homself te red nie en die Bybel leer ons ook dat daar geen mens is wat na God soek nie (Rom 3:11). 

(Efesiërs 2:4 – 7)
“Maar God, wat ryk is in barmhartigheid, het ons deur Sy grote liefde waarmee Hyo ns liefgehad het, ook toe ons dood was deur die misdade, lewend gemaak saam met Christus – uit genade is julle gered – en saam opgewek en saak kaat sit in die hemele in Christus Jesus, sodat Hy in die eeue wat kom, kan betoon die uitnemende rykdom van genade in goedentierenheid oor ons in Christus Jesus.”
Die Bybel leer on sook dat reeds voor die grondlegging van die wêreld, God Sy kinders gekies het. Voor enige een gebore was, voor enige iemand enige iets kon doen, het Hy reeds geweet en gekies wie Sy kinders sou wees. As God sommige red en ander nie, is Hy onregverdig? Nee, Hy is beslis nie. As ons wou hêreld, God Sy kinders gekies het. Voor enige een gebore was, voor enige iemand enige iets kon doen, het Hy reeds geweet en gekies wie Sy kinders sou wees.
 As God sommige red en ander nie, is Hy onregverdig? Nee, Hy is beslis nie. As ons wou hê Hy moes regverdig wees, het Hy niemand gered nie. Hy stuur nie mense hel toe, maar almal is reeds oppad daarheen. Maar Hy kom in genade en red wie Hy wil. 

Ons moet ook nooit die houding inneem van Hy het my heel moontlik nie gekies nie, so daarom gaan ek maar aangaan in my sonde en leef soos ek wil. Dit is juis dan dat ons op ‘n baie gevaarlike pad is, want Hy gaan kom om elkeen te oordeel volgens hulle dade (Openbaring 20:12)
Maar ons moet bekommerd wees oor die die toestand van ons siele. Wat as Hy my nie gekies het nie? Ek is seker dat nie een wil agterbly of regtig il hel toe gaan nie. En ek dink ook nie dat enige een van ons gaan kans sien om te betaal vir ons eie sondes nie. In so geval wanneer ons wel bekommerd is, het ons nodig om na Jesus toe te gaan. Hy nooi ons “Kom na My toe, almal wat vermoeid en belas is, en ek sal julle rus gee.”
En hier is ‘n belofte “ Die BYbel sê in Johannes 6:37\ “Al wat die Vader My gee, sal na My toe kom, en ek sal hom wat na My toe kom, nooit uitwerp nie.”
Soos ons vroeër ook gesê het Dit is God wat trek – Johannes 6:44 “ Niemand kan na My toe kom as die Vader wat My gestuur het, hom nie trek nie; en Ek sal hom ook opwek in die laaste dag.”
So as jy na Hom toe gaan in geloof (geskenk van God), is dit God die Vader wat jou trek en reeds lewend gemaak het en aan Jesus gegee het en Hy sal jou nooit uitwerp nie. 
Hy trek, Hy red en Hy heilig.
So REDDING is God se liefdevolle guns en barmhartigheid wat Hy aan ons bewys en daarom kry Hy alleen al die eer vir ons redding.

NIKS WAT ONS DOEN OF OOIT KAN DOEN KAN SY GUNS / GENADE OOIT VERDIEN NIE.
